
Nefndasvið Alþingis.
Málefni: þskj. 184,183 mál. Frumvarp til vopnalaga.

Það er greinilegt að auknar takmarkanir frá því sem áður var, þyki nauðsynlegar vegna smyglvopna og 
vaxandi ofbeldis í undirheimum landsins. Þar er aðallega um að ræða nær algert innflutningsbann á 
hálfsjálfvirkum rifflum og skammbyssum.
Allt tal um stóraukið smygl á skammbyssum til landsins á sér ekki stoð í raunveruleikanum eins og 
íyrirspum Skotfélagsins Ósmanns hefur leitt í ljós. Sjá meðfylgjandi gögn.
Ný og hert vopnalög munu ekki hafa nein áhrif á undirheima landsins.
Þetta mun hins vegar hafa mikil og óafturkræf áhrif á löghlýðna skotvopnaeigendur. Skotveiðimenn, 
skotíþróttamenn og safnara, ef ekkert verður að gert.
Það er margt til bóta í nýju drögunum og okkur hugnast það vel að unga fólkinu verði gert kleift að byija fyrr 
að stunda skotveiðar / skotíþróttir á ábyrgan og öruggan hátt.
Því fyrr sem byrjað er, því betri verður viðkomandi einstaklingur og í leiðinni öruggari. Ekki bara fyrir 
sjálfan sig heldur einnig fyrir þá sem eru með honum á veiðislóð eða á skotvellinum.
Anægjulegt var að sjá að hálfsjálfvirk haglabyssa er lögleg sem veiðivopn að uppfylltum ákveðnum 
skilyrðum. Einnig það að gamla meginreglan heldur gildi sínu og það að áunnin réttindi standi. Byssuskápur 
við fyrsta vopn var löngu orðið tímabært og aðlögunartimi til að fjárfesta i honum er einnig gott mál.

Skotfélagið Ósmann á Sauðárkróki kt: 500791-2099 vill koma eftirfarandi athugasemdum á framfæri 
við Allsherjar- og Menntamálanefnd Alþingis.

Samkvæmt 6. gr. laganna er bannað að framleiða til notkunar eða sölu innan lands:
b. sjálfVirka eða hálfsjálfvirka skammbyssu,
c. sjálfVirkan eða hálfsjálfvirkan riffll,

Athugasemd við 6. grein.
Víkja frá  þessu banni e f  vopnin eru sannanlega œtluð til íþróttaiðkunar samkvœmt reglum alþjóða 
skotsambandsins.

10. grein laganna heimilar aðeins innflutning á hálfsjálfvirkum skammbyssum og hálfsjálfvirkum rifflum 
fyrir randkveikt skot, til íþróttaiðkunar. Ekki er gert ráð fyrir heimild til innflutnings á hálfsjálfvirkum 
skammbyssum fyrir miðkveikt skot. Þetta ákvæði skerðir rétt þeirra sem ástunda æfingar / keppni í „Grófri 
skammbyssu“

Athugasemd við 10. grein.
Breytingu á orðalagi l.mgr. og 3.setningu.
Lögreglustjórinn á höfuðborgarsvœðinu getur að fenginni umsögn ríkislögreglustjóra, 
enn frem ur heimilað innflutning hálfsjálfvirkra skammbyssnafyrir miðkveikt og randkveikt 
skot og hálfsjálfvirka rifflafyrir randkveikt skot, enda séu vopnin sérhönnuð að gerð og 
þyngd og sannanlega œtluð til íþróttaiðkunar.

Samkvæmt 17. gr. þarf umsækjandi um skotvopnaleyfi að hafa náð 20 ára aldri.Við hefðum viljað sjá það 
sjálfsagða spor stigið að lækka aldurstakmarkið niður í 18 ár, eins og tíðkast í vopnalöggjöf sumra annara 
ríkja. Þetta er einnig lögræðis- og kosningaaldur hérlendis.
Að nota skotvopn á réttan hátt er ekkert hættulegra en að nota ökutæki. Og rétt er að árétta það að fyrsta 
skírteini gefur takmörkuð réttindi til að nota ákveðnar gerðir skotvopna, til skamms tíma.

Athugasemd við 17. grein.
Við viljum að liður a.verði: 
hafa náð 18 ára aldri.

Fyrirhugað hámark á vopnaeign á einstakling, samkvæmt ákvæðil9. gr. veldur okkur miklum áhyggjum. 
Munu einstaklingar sem í dag eru í þeirri stöðu að eiga fleiri en tuttugu skotvopn verða skildir eftir i þeirri 
ótrúlegu aðstöðu að geta ekki endumýjað uppáhaldsveiðibyssuna ef hún bilar? Eða þá skift henni út fyrir 
aðra nýrri, jafnvel þó að önnur væri látin fara í staðinn fyrir þá nýju? Mun söfnurum verða gert ókleyft að 
auka og fjölga í saftii sinu af safnvopnum? Byssum sem i öðrum löndum teljast jafnvel fomgripir og ekkert 
leyfi þarf fyrir og ekki þarf að skrá. Þetta hugnast okkur ákaflega illa þar sem um er að ræða í langflestum 
tilfellum skotvopn sem flokkast sem antik, flest þeirra eru ekki í nothæfu ástandi og sérstakt leyfi þarf frá 
yfirvöldum til að fá að nota þau ef þau eru í lagi.
Sá fjöldi einstaklinga sem á í dag yfir tuttugu skotvopn hérlendis, er um 70 manns. Þetta er afar lítill hluti af 
þeim nokkrum tugum þúsunda íslendinga sem hafa skráð á sig skotvopn. Allt of litill til þess að nota hann 
sem ástæðu til þeirra takmarkana sem fyrirhugaðar eru varðandi heildarfjölda skotvopna á einstakling. 
í skýringunum við 19. greinina segir, að ætla megi að mörgum mundi reynast örðugt að varðveita fleiri 
skotvopn en 20 á þann tryggilega hátt sem áskilinn er i 27. gr. frumvarpsins og ekki verður við það unað að 
einstaklingar komi sér upp vopnabúrum. Það er reginmunur á vopnabúri og vopnasafni.
Sjálfsagt er að gera auknar kröfur um geymlu og eftirlit hjá þeim sem eiga meira en tiltekinn fjölda og eða 
hafa safharaleyfi. Hafa mætti dönsku vopnalögin til hliðsjónar.

Athugasemd við 19. grein.
Fyrstu 2. mgr. i 19. gr. laganna, falli út. í staðinn komi:
Að meðtöldum þeim sem greinir í 4.,9. og 13. gr. getur lögreglustjóri heimilað einstaklingi eða safni að 
eignastfleiri en 20 skotvopn að uppfylltum skilyrðum 27. gr. og 29. gr. laganna.

Samkvæmt 23. gr. lagafrumvarpsins, 2. mgr. þá verður óheimilt að selja, gefa eða afhenda á annan hátt 
skotvopn sem bannað er í lögum þessum eða reglum samkvæmt því. Selja má þó slík vopn úr landi, að 
fengnu leyfi lögreglustjóra.
Lögin segja að bannað sé að selja þau innanlands, en með leyfi, heimilt að selja þau úr landi.
Varðandi fyrri möguleikann, þá er það þannig að verið er að ganga gróflega á eignarrétt manna þegar þeim er 
í raun gert skylt að farga vopninu.
Varðandi seinni möguleikann þá er hann ekki eins auðveldur i framkvæmd og virðist.
Sú er reyndin þegar innflutningur er heimilaður á ákveðnum gerðum að undanþáguvopnum, eins og 
t.d.hálfsjálfVirkum skammbyssum. Þá er innflutningur í sumum tilfellum aðeins heimilaður með því skilyrði, 
að vottað sé af yfirvöldum að ekki sé heimilt að flytja skotvopnið afitur úr landi. Við samning nýrra laga sem 
að málum okkar snúa gerum við þá kröfu að lög rekist ekki á og að réttindi okkar séu tryggð. Þar á meðal 
eignarréttarákvæðið.

Athugasemd við 23. grein. ( Um sölu vopna)
Farið er fram á að:
2. mgr. í 23. grein laganna verði felld  út.



Varðandi hljóðdeyfa á skotvopn, þá finnst okkur að miklir fordómar og vanþekking einkenni mest alla 
umræðu sem viðkemur notkun á þessum verkfærum, þ.e. að það skuli eiga að binda það í lög að banna / 
takmarka notkun á þeim hérlendis. Það er langt í frá að þeir virki á jafn áhrifaríkan hátt og sýnt er í 
hasarmyndunum. Nafinið verkfærisins segir sig sjálft. Hann deyfir hljóðið, en býr ekki til þögn.
Hvað þeir deyfa hvellinn mikið ræðst af ýmsum þáttum. Gerð og uppbyggingu hljóðdeyfísins, stærð calibers 
og fl. atriðum. Þeir ná ekki að deyfa hvellinn niður fyrir hættumörk á stórum rifflum og það gera 
heymarhlífamar ekki heldur, einar og sér. Best er að nota hvoru tveggja saman þegar verið er að æfa sig á 
skotvöllunum með stóra riffla. Þetta er einfaldlega spuming um betri heym og heilsu þegar upp er staðið.
Eins og þeir vita sem hafa stundað veiðar erlendis t.d. í Skotlandi, á hjartardýrum, þá er beinlínis ætlast til að 
notaðir séu hljóðdeyfar á þá riffla sem notaðir em við veiðamar.
Notkun á hljóðdeyfum við veiðar með rifflum og á skotvöllum skapar alls enga hættu fyrir viðstadda, heldur 
þvert á móti. Hindrar ótímabæran heymarskaða, sem ofí á tíðum er fylgifískur sportsins, en þarf alls ekki að 
vera það. Að fá að nota hljóðdeyfa er einfaldlega spuming um lífsgæði. Ekki aðeins fyrir skotmanninn 
sjálfan, heldur fyrir alla þá aðra sem viðstaddir eru á skotvellinum.

Athugasemd við 23. grein. ( Um hljóðdeyfa )
4. setning í 6. mgr. breytist:
Að því leyti sem það samrýmist friðunar- og veiðilöggjöf, verður heimilt að nota hljóðdeyfa við skotveiðar.

Meðfylgjandi gögn: Bréf frá embætti tollstjóra, dagsett 7. jún í 2012.

Virðingarfyllst, 
f.h. Skotfélagsins Ósmanns.



Skotfélagið Ósmann,

B.t. Jóns Pálmasonar,

Háuhlíð 12,

550 Sauðárkrókur.

Reykjavík, 7. júní 2012.

Efni: Svar við fyrirspurn um fjölda og gerð óskráðra vopna sem gerð hafa verið upptæk.

Tollstjóri vísar til erindis yðar til innanríkisráðherra, dagsetts 22. janúar 2012, þar sem farið 

er fram á upplýsingar um fjölda og gerð óskráðra vopna sem gerð hafa verið upptæk sl. 5 ár. 

Erindi þetta var framsent til tollstjóra með bréf ríkislögreglustjóra, dagsettu 20. apríl 2012. 

Jafnframt vísar tollstjóri til símtala við yður vegna fyrrgreindrar fyrirspurnar.

Embætti tollstjóra haldleggur á hverju fjölmarga muni ef ætla má að þeir hafi sönnunargildi í 

opinberu máli, ef þeirra hefur verið aflað á refsiverðan hátt eða ef ætla má að þeir kunni að 

verða gerðir upptækir vegna brota á tollalögum eða öðrum lögum. Heimild tollstjóra til 

haldlagningar er að finna í 161. gr. tollalaga nr. 88/2005. Meðal þess sem haldlagt er skv. 

þessari lagagrein eru hvers konar vopn, þar á meðal skotvopn sem haldlögð eru vegna 

ætlaðra brota á vopnalögum nr. 16/1998. Tollstjóri gerir hins vegar ekki upptæk skotvopn 

heldur er málum er varða meint brot á tollalögum vísað til viðkomandi 

lögreglustjóraembættis sem í framhaldinu tekur ákvörðun um meðferð máls, m.a. hvort 

krafa sé gerð um upptöku haldlagðs vopns. Af þeim sökum liggja ekki fyrir hjá tollstjóra 

upplýsingar um hversu mörg vopn hafa verið gerð upptæk né upplýsingar um gerð þeirra 

vopna.

Auk fyrrgreindra mála eru af og til haldlögð vopn sem viðkomandi aðili hefur flutt inn til 

landsins sökum þess að skort hefur á tilskilin leyfi. í flestum þeirra tilvika er viðkomandi aðila 

afhent vopnið þegar tilskilinna leyfa hefur verið aflað og aðflutningsgjöld hafa verið greidd.

ísland varð eitt tollumdæmi 1. janúar 2009 við gildistöku laga nr. 147/2008, um breytingu á 

tollalögum nr. 88/2005 og fleiri lögum, en fram að þeim tíma voru tollumdæmi fleiri. Af 

þeim sökum liggja ekki fyrir hjá tollstjóra samræmdar upplýsingar um haldlögð vopn aftar en 

til ársins 2009 og eins og áður segir liggja ekki fyrir upplýsingar hjá tollstjóra um fjölda eða 

gerð þeirra vopna sem gerð hafa verið upptæk í kjölfar þess að mál tollstjóra hafa verið send 

lögreglu.



Samkvæmt upplýsingum er finna má í ársskýrslu tollasviðs tollstjóra 2011 þá hefur tollstjóri 

lagt hald á eftirfarandi fjölda skotvopna: Árið 2009 voru haldlögð 22 skotvopn. Árið 2010 

voru haldlögð skotvopn 21 og árið 2011 voru haldlögð skotvopn alls 33. Tollstjóri hefur því 

lagt hald á samtals 76 skotvopn á árunum 2009-2011. Ekki eru fyrirliggjandi samanteknar 

upplýsingar um gerð þessara skotvopna. ítreka ber að þessar upplýsingar varða eingöngu 

haldlögð skotvopn en ekki skotvopn sem gerð hafa verið upptæk að kröfu lögreglu en þær 

upplýsingar liggja ekki fyrir hjá tollstjóra.

Beðist er velvirðingar á þeim drætti sem varð á að svara erindi yðar.

Virðingarfyllst, 

f.h. tollstjóra.

Gísli Rúnar Gíslason, 

Deildarstjóri Rannsóknadeildar.


